
Í heild
Framboð og eftirspurn á nautgripakjöti er í jafnvægi 
sem hefur skilað bændum langþráðri verðhækkun. 
Skortur er á fullorðnum hrossum og hækkaði SS verð 
til bænda nýlega. Kröfur um örmerkingu á öllum 
sláturhrossum hefur dregið úr framboði tímabundið 
svo og hrossaflensan sem er að ganga yfir. Reiknað 
er með auknu framboði á haustdögum. 

Offramboð er enn á svínakjöti og afkoma svína-
bænda hörmuleg. Tvö stór svínabú eru í söluferli 
eftir gjaldþrot. Líklegt er talið að dragi úr framboði 
svínakjöts á næstunni og verð hækki. Offramboð á 
svínakjöti hefur ekki aðeins valdið bændum tjóni 
því að SS og aðrir stórir kaupendur eiga verulegar 
birgðir sem binda fé og rýrna í verði.

Annað sem einkennir markaðinn og er breyting 
frá fyrri tíð er mikið framboð af fersku og mar-
ineruðu svínakjöti á mjög lágu verði undir merkj-
um smásöluverslana. Þær keppa sín á milli með 
þessar vörur sem skekkir sölu annarra vara.

Sala á kjúklingi er í hægri aukningu sem orsakast 
af neyslubreytingum sem ráðast af vali yngri neyt-
enda og miklu framboði af ferskvöru í handhægum 
umbúðum.

Mikil verðsamkeppni er á markaðnum og svo 
dæmi sé tekið þá er meðalsöluverð SS það sama 
fyrir kindakjöt frá hausti 2009 og árið 2008. Með 
öðrum orðum hefur hækkun sem varð til bænda 
með því að greiða innanlandsverð fyrir útflutning 
og kostnaðarauki vegna hækkunar á sláturkostnaði 
ekki náðst í söluverði og afkoma af sölu kindakjöts 
af þeim sökum slök.

Kindakjöt
Eins og áður hefur komið fram byggist framtíð 
sauðfjárræktarinnar á því að góður árangur náist í 
útflutningi. Staðan á innlendum kjötmarkaði ræðst 
af þessu líka. Það má búast við hægum samdrætti í 
innanlandssölu út af neyslubreytingum. Næsta 
haust þarf að flytja út rúmlega 30% af framleiðsl-
unni og skiptir miklu hvernig gengi og verð erlend-
is þróast. Krónan er veik en að styrkjast sem lækkar 
skilaverð í útflutningi frá fyrra ári. Á móti kemur 
að verð erlendis er að hækka vegna minnkandi 
framboðs frá Nýja Sjálandi og Ástralíu. Það er 
einnig jákvætt að verð á gærum hefur hækkað veru-
lega þó þær telji ekki þungt í heildartekjum sauð-
fjárafurða.

SS leggur áherslu á að byggja upp trygg lang-
tímasambönd í útflutningi á dilkakjöti. Til að auð-
velda sölu er ætlunin að öll slátrun félagsins í haust 
verði skv. reglum um HALAL slátrun sem er sú 
aðferð sem múslimar samþykkja til að mega neyta 
kjötsins. Þetta er nær engin breyting á sláturaðferð. 
HALAL vottun eykur sölumöguleika og hækkar í 
sumum tilfellum verð.

Það er mikilvægt að allra leiða sé leitað til að 
halda umfangi sauðfjárræktar og helst auka það til 
að halda hagkvæmni stærðarinnar og lágmarka 
kostnað. Öllu skiptir að flytja út strax að hausti það 
kjöt sem ekki er hægt að selja innanlands. Auðvitað 
koma alltaf upp nýjar áskoranir og nú stefnir t.d. í 
að ESB kvóti Íslands fyllist og það geti takmarkað 
útflutning til áhugaverðra markaða fyrir lok ársins. 
Við þessu verða sláturleyfishafar að bregðast með 
því að selja meira til markaða utan ESB.

II Verðákvörðun kindakjöts 
- Haustslátrun
Breytingar í haust
Til að lækka kostnað verða ýmsar breytingar gerðar 
í haust. Slátrað verður samfellt frá 9. september til 
5. nóvember. Sumarslátrun fyrri ára hefur verið 
kostnaðarsöm og erfið í framkvæmd og verður 
hætt. Með þessari breytingu er ætlunin að lækka 
sláturkostnað og bæta nýtingu afurða. Réttin verð-
ur stækkuð með viðbót á efri hæð með svipuðum 
hætti og áður hefur verið gert sem stuðlar að hag-
kvæmari flutningum. 

Ekki er markaður fyrir alla dilkahausa og svarar 

ekki kostnaði að hirða nema sem samsvarar öruggri 
sölu. Því sem umfram er verður ráðstafað strax í 
kjötmjöl. Hluti af innmat verður fluttur út. Mikil 
áhersla verður á að flytja út strax allt það kjöt sem 
ætlunin er að flytja út nema kjöt fyrir Noregsmark-
að sem ekki er hægt að flytja út fyrr en eftir áramót 
vegna kvótamála.

Verðákvörðun
Til að bændur geti tekið upplýsta ákvörðun um 
hvernig þeir vilja haga afurðainnleggi er mikilvægt 
að þeir fái nauðsynlegar upplýsingar tímalega. 
Undanfarin ár hafa upplýsingar um afurðaverð ver-
ið seint á ferðinni og verði jafnvel verið margbreytt 
alveg fram undir miðjan september. Það er ákvörð-
un stjórnar SS kynna verð og greiðsluskilmála fyrr 
en áður svo og önnur atriði sem snerta sauðfjár-
slátrun.

Fyrir nokkrum árum hóf SS að staðgreiða sauð-
fjárinnlegg sem aldrei hafði tíðkast áður. Stað-
greiðsla er mikið hagsmunamál fyrir bændur en 
eykur að sama skapi kostnað og ekki síður áhættu 
sláturleyfishafa því að með loforði um fast verð og 
staðgreiðslu á því verði tekur sláturleyfishafinn á 
sig alla áhættu af breytingum sem geta orðið á 
markaðsaðstæðum eða gengi íslensku krónunnar á 
12 mánaða sölutíma kjötsins.

Við núverandi aðstæður er ekki sjálfgefið að 
sauðfjárinnlegg sé staðgreitt. Staðgreiðsla krefst 
sterkrar lausafjárstöðu og fjármögnunar sem ekki 
er auðvelt að sækja. Það er ákvörðun SS að stað-
greiða áfram allt sauðfjárinnlegg föstudag eftir lok 
hverrar innleggsviku.

Í ljósi markaðsaðstæðna og óviðunandi afkomu 
af slátrun og sölu kindakjöts er því miður engin 
grundvöllur fyrir hækkun á verði í haust. Niður-
staða félagsins er að greiða að meðaltali óbreytt 
verð sem lækkar sem nemur vaxta- og geymslu-
gjaldi sem hefur verið greitt til sláturleyfishafa.  
Sláturleyfishafar hafa fengið sem nemur 35,25 kr/
kg greitt frá Bændasamtökunum í vaxta- og 
geymslugjald. Þessir fjármunir munu nú fara beint 
til bænda en ekki í gegnum afurðaverðið hjá slát-
urleyfishöfum og lækkar afurðaverð því sem þessu 
nemur. Þessar 35 krónur hafa verið greiddar á alla 
slátrun jafnt dilka sem fullorðið og einnig á heim-
töku. Í stað þess að lækka alla flokka um 35,25 kr/
kg er það ákvörðun SS að lækka ekki kjöt af full-
orðnu og verður lækkun dilkakjötsflokka þess í 
stað 39 kr/kg sem skilar sömu heildarniðurstöðu til 
bænda.

Ærnar Glósa og Fiðla gullfallegar á fjalli. Fegurri gerist 
ullin ekki.

Ljósm.: Jónas Erlendsson.

Það eru víða erfiðar aðstæður á Íslandi. Hér fer Einar 
Guðni fjallkóngur fyrir smölun yfir Sólheimajökul. 

Ljósm.: Jónas Erlendsson.

Verðtafla (verð í kr/kg án vsk)

Verð% 110% 105% 101% 98% 96%

Slátur- v 36 & v 38 v 39 v 40 v 41 - 45 Vegið

vikur 37 meðaltal

1 500 477 459 445 436 454

2 500 477 459 445 436 454

3 481 459 442 428 420 437

E 3+ 422 402 387 376 368 383

4 306 292 281 273 267 278

5 280 267 257 249 244 254

1 484 462 445 431 423 440

2 490 467 450 436 427 445

3 466 444 427 415 406 423

U 3+ 419 400 385 374 366 381

4 305 291 280 272 266 277

5 273 261 251 243 238 248

1 439 419 403 391 383 399

2 457 436 419 407 399 415

3 434 414 398 386 378 394

R 3+ 354 338 325 316 309 322

4 273 261 251 243 238 248

5 264 252 243 235 231 240

1 382 365 351 340 333 347

2 437 417 401 389 381 397

3 371 354 341 330 324 337

O 3+ 337 322 309 300 294 306

4 265 253 244 236 232 241

5 261 249 240 232 228 237

1 336 320 308 299 293 305

P 2 336 320 308 299 293 305

3

Meðalverð:* 440,15 420,14 404,14 392,13 384,13 400,00

VP 1 275 263 253 245 240 250

VR 3 321 307 295 286 280 292

VR 4 281 268 258 250 245 255

VHR 3 83 79 76 74 72 75

VHR 4 57 55 53 51 50 52

VHP 1 66 63 61 59 58 60

FP 1 61 58 56 54 53 55

FR 3 117 111 107 104 102 106

FR 4 57 55 53 51 50 52

* Meðalverð er reiknað eftir flokkun SS í sepember og október 2009.

Sú breyting er einnig gerð að vera með breytilega 
verðtöflu sem skiptist í 5 tímabil. Ætlunin er að 
jafna hag og þar með áhuga bænda á innleggstíma. 
Þeir sem slátra snemma fá hærra verð, minni afföll 
og betri flokkun en lægri fallþyngd og lægra gæða-
stýringarálag þar sem það greiðist á fallþyngd. Það 
er einnig breytilegt verð á ærkjöti og því verulegur 
ávinningur að færa ær til slátrunar strax í byrjun 
sláturtíðar. Eins og áður hefur dilkaslátrun forgang 
og hrútlömb þegar nálgast hrútafellingardag. Áætl-
að er að hægt verði að slátra ám fyrstu tvær vik-
urnar en eftir það færist ærslátrun til loka slátur-
tíðar.

Pantanir fyrir slátrun
Pantanir fyrir slátrun eru með sama hætti og undan-
farin ár. Í flestum tilfellum fara pantanir í gegnum 
deildarstjóra. Almennt gildir að þeir sem panta fyrst 
fá sláturtíma uns hver vika fyllist. Ef áhugi á ein-
stökum sláturvikum er langt umfram afköst þá áskil-
ur félagið sér rétt til að skipta sláturtíma niður á 
deildirnar þannig að hver deild hafi sambærilegan 
aðgang að slátrun. Þessi aðferð er í samræmi við nið-
urstöðu síðasta deildarstjórafundar.

Heimtaka – Framkvæmd
Bændur verða að ákveða fyrir afhendingu á fjárbíl 
hvaða flokka og fjölda þeir ætla að taka heim og 
hvernig á að meðhöndla kjötið. Óski bóndi að taka 
heim kjöt af ákveðnum dýrum skal litamerkja haus-
inn á þeim gripum og láta það koma fram á heim-
tökublaðinu. 

Það er mjög mikilvægt að aldrei sé settur litur á 
bak lambanna eða þann hluta sem tilheyrir gær-
unni eftir slátrun. SS hefur þurft að greiða bætur til 
gærukaupenda vegna litar á gærum.

Það er ekki hægt að bakfæra innlegg og breyta 
vigtarseðlum eftirá. Bændur eru beðnir að afhenda 
heimtökublað við afhendingu fjár þar sem fram 
kemur hvaða flokka þeir vilja taka heim og hvernig 
á að ganga frá kjötinu. Nauðsynlegt er að beiðnir 
séu skriflegar til að hægt sé að skrá inn í kjötmats-
kerfið heimtökuóskir áður en mat fer fram. Aftast í 
fréttabréfinu er eyðublað fyrir heimtöku sem óskað 
er að bændur fylli út og afhendi bílstjóra. Eyðublað-
ið má einnig finna á heimasíðu félagsins í kaflanum 
um sauðfé. Það verður ekki hægt að verða við ósk-
um um breytingum á heimtöku eftir afhendingu.

Gjaldtaka fyrir heimtöku þarf að hækka sem nem-
ur kostnaðarhækkunum og þeim 35 kr/kg sem SS 
fær ekki lengur úr vaxta-/geymslugjaldi. Gjald í 

haust fyrir heimtöku og 7 parta sögun verður 2900 
kr/stk fyrir dilka og 3.100 kr/stk fyrir fullorðið. 
Fínsögun kostar aukalega 650 kr/stk. Afhending á 
Selfossi er án kostnaðar. Kostnaður af heimsend-
ingum innan félagssvæðis SS er 600 kr/stk og inni-
felur kostnað við kassa og poka undir kjötið. Sent 
verður með Flytjanda. Vsk bætist við ofangreindar 
tölur. Slátur fylgir ekki heimteknu kjöti. Heimtaka 
verður aðeins afhent eða send viðkomandi inn-
leggjanda í einu lagi og kvitta skal fyrir móttöku.

Heimtaka er slátrun fyrir bændur á lægra verði en 
almennt er boðið. Þessi slátrun er takmörkuð við 
eðlilega heimanotkun og eðlilega heimasölu bænda. 
Stórfelld heimtaka til endursölu inn á markað kjöt-
vinnsla, verslana eða mötuneyta fellur ekki undir 
þetta og verður verðlögð sem verktakaslátrun á 
hærra verði.

Flutningar á sauðfé – Afhending & 
lágmarksfjöldi
Það er mikilvægt að bændur og Sláturfélagið vinni 
saman að því að bæta líðan fjár á leið til sláturhúss. 
Það eru bein tengsl á milli dýravelferðar og gæða 
afurða. SS leggur til vönduð flutningstæki og 
reynda samviskusama bílstjóra. Bændur þurfa að 
hafa góða aðstöðu til hleðslu bíla og leggja kapp á 
að skila fé hreinu. SS mun í haust eins og áður skrá 
niður aðstöðu á bæjum og þann tíma sem tekur að 
koma fénu á bíl. Aðstaða hefur víða verið bætt en á 
nokkrum stöðum má gera enn betur. Ella bitnar 
langur hleðslutími hjá þeim á fé nágranna þeirra og 
eykur jafnframt flutningskostnað vegna lakari nýt-
ingu bíla.

Bændur eru vinsamlega beðnir að afhenta fé fyrir 
hádegi ef á þarf að halda. Akstur með fé er að drag-
ast of lengi sem eykur kostnað og takmarkar nauð-
synlega hvíld fyrir slátrun.

Lömb eiga ekki að fara södd á sláturbíl en mikil-
vægt að þau hafi haft nægan aðgang að vatni fyrir 
flutning. Sömu reglur gilda og áður til að tryggja 
nýtingu flutningstækja. Ekki verður sótt á bæ nema 
þar séu að lágmarki 30 kindur. Minni partí þarf að 
sameina með öðrum svo fremi sem það er heimilt 
vegna heilbrigðisreglna.

Rafrænir vigtarseðlar 
Allir innleggjendur geta fengið vigtarseðil sendan 
samdægurs með tölvupósti og innleggsskrá fyrir 
fjarvis.is senda til Bændasamtakanna. Koma þarf 
beiðni og upplýsingum um netfang til Selfoss til að 
hægt sé að senda gögnin.

III Nautakjöt
Sala á nautakjöti gengur vel og skv. nýjustu tölum 
sem voru að berast er söluaukning á nautakjöti á 
landsvísu tæp 8% í júní og tæp 6% á 12 mánaða 
tímabili sem er mesta söluaukning allra kjötteg-
unda. Nautakjötsframleiðendur mega vera mjög 
ánægðir með þennan árangur. Nautakjöt hefur ver-
ið stöðugt í verði en nýlega gerðu markaðsaðstæð-
ur mögulega verulega og langþráða hækkun til 
bænda. Í vaxandi mæli eru bændur að selja kjöt 
sjálfir í fjórðungum, heilum eða hálfum skrokkum. 
SS leggur metnað í vandaðan frágang á heimteknu 
nautakjöti og er ekki annað séð en mikil ánægja sé 
með þá þjónustu sem SS býður á þessu sviði. Ætl-
unin að gera enn betur og í haust verður slátrað og 
skorið til heimtöku þrátt fyrir sauðfjársláturtíð. 
Jafnframt hefur verið hannaður fallegur ímyndar-
miði sem verður settur á heimtekið nautakjöt ásamt 
annarri merkingu sem sýnir innihald og bæjarnafn. 
Sama miða er reyndar hægt að nota einnig á heim-
tekið lambakjöt ef þess er óskað.

IV Hrossakjöt
Á árum áður var mjög erfitt að losna við hross til 
slátrunar og margra mánaða biðlisti. Leit að mörk-
uðum hefur skilað frábærum árangri og SS er kom-
ið í viðskipti við erlenda aðila sem kaupa vikulega 
verulegt magn af hrossakjöti. Nærri lætur að 80% 
af því sem slátrað er fari til útflutnings. Verð til inn-
leggjenda hefur hækkað og greiðir SS 95 kr/kg fyr-
ir HRIA sem er hæsta verð landsins. Til loka sept-
ember gerum við enn betur og bjóðum tímabundna 
hækkun í 105 kr/kg. Skortur er á hrossum til að 
mæta föstum pöntunum og eru hrossaeigendur 
hvattir til að panta fyrir slátrun. Opinberir aðilar 

krefjast þess að öll sláturhross séu örmerkt. Sala á 
folaldalærum gengur mjög vel en því miður ekki 
eins vel á folaldaframpörtum. Það er ekki markaður 
innanlands lengur fyrir alla folaldaframparta og 
verður að flytja hluta þeirra út á lágu verði. Á þess-
ari stundu liggur ekki fyrir folaldaverð haustsins en 
það verður kynnt á vef félagsins í byrjun hausts.

V Veislulausnir
Mikill kraftur er í vöruþróun SS og sífellt líta nýjar 
og spennandi nýjungar dagsins ljós. Félagið hefur 
þróað nýja vörulínu sem ber heitið „Veislulausnir“ 

og er frábær fyrir alla sem vilja góðan mat á hag-
stæðu verði fyrir hópa og veislur svo sem ættarmót, 
stóra fundi og jafnvel erfidrykkjur. Í línunni eru til 
að byrja með 5 mismunandi réttir sem eru fljótlegir 
í framreiðslu og hitun. Réttirnir eru: Hangikjöt með 
uppstúf, Hamborgarhryggur með brúnuðum kart-
öflum, Lambakjöt í karrý, Sænsk skinka og Bayon-
neskinka. Meðlæti fylgir öllum réttunum. Að lág-
marki er miðað við skammt fyrir 25 manns. Sala 
hefst í ágúst. Auk þess selur félagið vörur eins og 
kjötsúpu, sjávarréttsúpu og pottrétti í 2 - 4 kg 
pakkningum sem hentar vel í hestaferðir ofl. en 
panta þarf með um viku fyrirvara.

VI Enn fleiri nýjungar
Í vetur setti félagið á markað Rifsberjahelgarsteik 
og Rifsberjalæri. Hvorutveggja hafa fengið mjög 
góðar viðtökur. Það er dæmi um neyslubreytingar 
og skertan kaupmátt að stór hluti þeirra læra sem 
SS selur í dag eru stutt læri þar sem búið er að fjar-
lægja mjaðmahlutann. Heilt læri er of stór skammt-
ur fyrir mörg heimili og of dýrt. Næstu nýjungar í 
lambakjöti eru tilbúnar og bíða haustsins.

Ímyndarmiði fyrir heimtekið nautakjöt

„1944“ línan er á góðri siglingu og sífellt er bætt 
við fleiri spennandi réttum. Í línunni eru bæði þjóð-
legir réttir og réttir sem höfða til yngra fólks. Það 
eru alls 22 réttir í línunni í dag. 

Hér má sjá tvo þá nýjustu

SS er að ljúka endurgerð á öllum miðum í SS 
áleggslínunni. Nýju miðarnir eru með fallegum 
myndskreytingum og ítarlegum upplýsingum um 
næringargildi

Sláturfélag Suðurlands svf.
Fosshálsi 1 · 110 Reykjavík

Sími 575 6000

Með kveðju,
Sláturfélag Suðurlands svf.
 

Steinþór Skúlason

Fyrirvari er gerður um prentvillur

Vinsæll sígildur pastaréttur og verðið í lægri kantinum.

Gamaldagsréttur sem tæki langan tíma að elda frá grunni. 
Tilbúinn á 5 mínútum í „1944“ línunni.

6

Hér má sjá nýja miðann fyrir „Roast beef“. Á myndinni er 
hugmynd að framreiðslu og smá karlmennsku tónn sem hæfir 
þessari vöru.

Rifberjahelgarsteikin kemur í handhægum álbakka sem 
passar beint í ofninn.

SLÁTURFÉLAG
SUÐURLANDS
Fossnesi Selfossi
Sími 480 4100

Heimtaka – vinsamlega af-
hendið bílstjóra blaðið um leið 
og sauðfé er afhent

Nafn  kt.

Bæjarnafn Hreppur Lögbýlisnúmer

Netfang Sími

Vinsamlega merkið í viðeigandi reit

 Frampartur Hryggur Slög Læri

Já Nei

Fjöldi skrokka

Er óskað eftir heimsendingu á kjötinu

Dilkar Veturgamalt Fullorðið Alls

Ef beðið er um sögun þá er kjöt tilbúið á þriðja degi frá slátrun, annars er

kjöt tilbúið till afhendingar daginn eftir slátrun.

Athugasemdir vegna heimtöku:

